
PROPOSAMENA, DONOSTIAN HIRI HONDAKINEI BURUZKO BATZORDE EZ-
IRAUNKOR BAT SORTZEKO DENA

Udalbatzaren Organo Araudiko 148. artikuluak jartzen du, besteak beste, udal
talde batek eskatu eta Udalbatzak hala erabakiz gero, badagoela bidea gai zehatz
bat  aztertzeko  batzorde  ez-iraunkorrak  eratzeko;  helburua  gaia  aztertzea,
proposamenak egitea edo antzeko besteren bat  izan daitekeela,  baina  ez dutela
ebazpena emateko eskumenik izango.

Donostiako Udalaren lehentasunetako bat da hondakinen sorrera saihestea
eta horien kudeaketa hobetzea,  eta lehentasun hori  islatuta dago Tokiko Agenda
21en ekintza planetan, baita Aldaketa Klimatikoaren Aurkako Planean eta Energia
Iraunkorrerako  Ekintza  Planean  ere.   Plan  horietan  guztietan,  prebentziorako
neurriak  eta  hondakinak  hobeto  kudeatzeko  neurriak  daude  ezarrita,  horiei  balio
materiala eransteko, baliabide diren aldetik.

Hondakinak Biltzeko Udal Ordenantzaren xedea da Donostian hiri hondakinen
erregimen  juridikoa  arautzeko  tresna  izatea,  bide  publikoen  higiene  baldintzei,
garbitasunari,  txukuntasunari  eta  apaingarri  publikoei  eusteko,  edukiontzien
bolumenari  arrazoizko  aprobetxamendua  emateko,  ingurumena  babesteko  eta
hondakinak  modu  egokian  kudeatzeko,  elementu  jakin  batzuk  gaika  bilduz  eta
birziklatuz. 

Urtero,  Donostiako  Udalak  igo  egiten  du  erabiltzaileok  ordaintzen  dugun
zaborraren  tasaren  ordainagiria. Hil  honetan  bertan,  % 5  igoko  da  hondakinak
biltzeagatik herritarrok ordaintzen dugun tasaren ordainagiria. Hala ere, zerbitzuaren
defizita handitzen ari da, eta 5 milioi euro da jadanik.

Kontuan  hartu  beharreko  beste  alderdi  garrantzitsu  bat  Gipuzkoako  Foru
Aldundiko  gaur  egungo  gobernu  taldearen  jarrera  da;  izan  ere,  Gipuzkoako  Hiri
Hondakinak Kudeatzeko Plana, aurreko foru arduradunek arbuiatua berreskuratzeko
asmoa  du,  eta  hainbat  tratamendu  planta  sortzea  aztertzen  ari  da,  probintziako
udalerrietan  biltzen  diren  hondakinak  kudeatzeko. Planta  horietako  batzuk
Donostiako udalerrian egongo dira,  hala nola Zubietako gainetan jarri  nahi  duten
balorizazio energetikorako planta.

Agerikoa  da,  gaur  egungo  egoera  ikusita  (gure  gizartearen  garapena,
herritarren  ohiturak  eta  hainbat  tratamendu  planta  abian  jartzeko  proiektua),
hausnarketa  egin  beharra  dagoela  gaur  egun  erabilgarri  dauden  azpiegituren
egoeraz, udalerri bakoitzak bilketaren arloan dituen eskumenez eta hobari neurriak
ezartzeaz  hondakinak  berreskuratu  eta  aprobetxatzearekin,
sostengagarritasunarekin  edo  ingurumenarekin  kontzientziatuen  dauden
erabiltzaileentzat.

Horiek horrela,  Talde Popularrak PROPOSAMEN HAU egiten du,  hurrengo
Udalbatzan azter dadin:

-  Batzorde ez-iraunkor  bat eratzea hiri  hondakinen inguruko kontuak aztertu eta
analizatzeko: gure udalerriko hondakinak biltzeko sistema, arrazionalizatzeko modua
eta zerbitzuaren beste ezaugarri batzuk, hala nola erabiltzailek ordaintzeko dugun
prezioa eta kasu jakin batzuetan ezar litezkeen hobariak. Kontuan hartuta, betiere,
Gipuzkoako Foru Aldundiak legealdi honetan hondakinak tratatzeko hainbat planta
martxan jartzeko asmoa duela eta horrek eragina izango duela Donostian.

- Osaera: udal talde bakoitzeko kide bat.

- Iraupena: 9 hilabete.

- Bileren maiztasuna: hilean behin, gutxienez.

Donostia, 2015eko urriaren 9a

José María Murguiondo Casal
Talde Popularreko zinegotzia

